
MAHATHIR RAI MUGABE PADA JAMUAN TENGAH HARI

    PUTRAJAYA, 22 Nov (Bernama) -- Perdana Menteri Datuk Seri Dr Mahathir
Mohamad hari ini meraikan Presiden Zimbabwe Robert Mugabe pada satu jamuan
tengah hari di Seri Perdana, di sini.
    Mugabe tiba di Malaysia Sabtu lepas untuk menghadiri Dialog
Antarabangsa Langkawi (LID) 2000 yang berakhir semalam.
    Kedua-dua pemimpin itu mengadakan rundingan selama 45 minit sebelum
menghadiri jamuan tengah hari itu.
    Menurut seorang pegawai Zimbabwe, mereka membincangkan kemungkinan
mengadakan projek usahasama dalam bidang pertanian.
    Menteri Luar Datuk Seri Syed Hamid Albar, Menteri Tanah dan Pertanian
Zimbabwe Joseph Made dan Menteri Maklumat dan Publisiti Prof Jonathan Moyo
turut hadir pada jamuan itu.
    Mugabe dijadual berlepas pulang malam ini.
    -- BERNAMA

